মূল পাতা 'সম্পর্ক উন্নয়নে ভারতকে আরও উদার হতে হবে'
'বাংলাদেশের সঙ্গে দ্বিপাক্ষিক সম্পর্ক উন্নয়নে ভারতকে আরও উদার হতে হবে।' গতকাল শনিবার চট্টগ্রাম বিশ্ববিদ্যালয়ের (চবি) সামাজিক বিজ্ঞান অনুষদের সম্মেলন কক্ষে সাউথ এশিয়া ইয়ুথ ফর পিস অ্যান্ড প্রসপারিটি আয়োজিত 'পররাষ্ট্রমন্ত্রীর সাম্প্রতিক ভারত সফর এবং আমাদের দ্বিপাক্ষিক সর্ম্পক' শীর্ষক এক সেমিনারে একথা বলেন বক্তারা।
চবি গণযোগাযোগ ও সাংবাদিকতা বিভাগের সহযোগী অধ্যাপক মো. সহিদ উল্লাহর সভাপতিত্বে সেমিনারে মূল প্রবন্ধ উপস্থাপন করেন আন্তর্জাতিক সম্পর্ক বিভাগের সাবেক বিভাগীয় প্রধান মো. ফরিদুল আলম। বক্তব্য রাখেন অধ্যাপক ড. মোহাম্মদ শাহ্, অধ্যাপক ড. শায়রুল মাশরেক, সাংবাদিক নাজিমুদ্দীন শ্যামল ও মো. হামিদুল ইসলাম, সহকারী অধ্যাপক এজিএম নিয়াজ উদ্দিন।
মূল প্রবন্ধে বলা হয়, 'বাংলাদেশ ও ভারত শুধু প্রতিবেশী দেশ নয়। দেশ দুটি বহু বছর ধরে প্রায় একই ইতিহাস-ঐতিহ্য, সংস্কৃতি ও অন্যান্য সামাজিক প্রথা অনুসরণ করে আসছে। ঐতিহাসিকভাবে দুই দেশেরই অনেক গুরুত্বপূর্ণ অধ্যায় রয়েছে, যা পরস্পরের কাছে সমান গুরুত্ব বহন করে। ১৯৭১ সালের মুক্তিযুদ্ধে মিত্রশক্তি হিসেবে বাংলাদেশকে সহায়তা করেছিল ভারত।' বিজ্ঞপ্তি
